
 

ᐆᒪᔪᓕᕆᓂᕐᒧᑦ ᖃᐅᔨᓴᐃᓂᕐᒧᓪᓗ ᐱᓕᕆᔨ 

ᐃᖃᓗᐃᑦ, ᓄᓇᕗᑦ 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑎᒥᖁᑎᒋᔭᐅᕗᖅ ᑭᓇᒃᑯᓕᒫᓄᑦ 

ᐱᔨᑦᓯᖅᑎᐅᓪᓗᑎᒃ ᓴᖅᑭᑕᐅᓯᒪᔪᑦ ᓄᓇᕗᒥ ᓄᓇᑖᕈᑎᑦ ᐊᖏᖃᑎᒌᒍᑎᖏᑎᒍᑦ, 

ᐊᒻᒪ ᐃᖃᓗᐃᑦ, ᓄᓇᕗᒥ ᐃᓂᖃᖅᑐᖅ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᕿᓂᓕᕐᒪᑕ ᐆᒪᔪᓕᕆᓂᕐᒧᑦ ᖃᐅᔨᓴᐃᓂᕐᒧᓪᓗ ᐱᓕᕆᔨᐅᓂᐊᖅᑐᒥᒃ.  ᑕᐃᓐᓇ 

ᐃᖅᑲᓇᐃᔭᒐᒃᓴᒥᒃ ᐱᔪᖅ ᐃᓚᒋᔭᐅᓕᕐᓂᐊᖅᑐᖅ ᐃᖅᑲᓇᐃᔭᖅᑐᓄᑦ ᐱᓕᕆᔪᒪᓂᖃᑦᑎᐊᖅᑐᓄᑦ ᐅᒻᒪᕆᒡᓗᑎᒃ, 

ᖃᓄᐃᖏᑦᑎᐊᕐᓗᑎᒃ ᐆᒪᔪᑦ ᐅᓄᐃᓐᓇᖁᓪᓗᒋᑦ ᐊᒻᒪ ᓇᔪᒐᖏᑦ ᖃᓄᐃᖏᖁᓪᓗᒋᑦ ᑲᓇᑕᒥᐅᑦ ᑲᓇᖕᓇᖅᐸᓯᖕᒥ 

ᐅᑭᐅᖅᑕᖅᑐᖓᓂ.  

 

ᐊᖓᔪᖅᑳᖃᕐᓗᓂ ᑐᑭᒧᐊᒃᑎᑦᓯᖓᓐᓂᒃ ᐆᒪᔪᓕᕆᓂᕐᒧᑦ, ᐆᒪᔪᓕᕆᓂᕐᒧᓪᓗ ᖃᐅᔨᓴᐃᔨᐅᔪᖅ 

ᐃᒪᐃᓕᐅᖃᑦᑕᕐᓂᐊᖅᐳᖅ: ᐃᖅᑲᓇᐃᔭᖃᑎᖃᕐᓗᓂ ᖃᓂᒋᓗᓂᒋᑦ ᐊᓯᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 

ᐃᖅᑲᓇᐃᔭᖅᑎᖏᑦ, ᐃᓄᖕᓂᒃ, ᐊᒻᒪ ᑭᒡᒐᖅᑐᖅᑎᐅᔪᓂᒃ ᐊᓯᖏᓐᓂᒃ ᓄᓇᕗᒥ ᓄᓇᓂᒃ ᐊᒻᒪ ᐆᒪᔪᖏᓐᓂᒃ 

ᒥᐊᓂᖅᓯᕝᕕᐅᔪᑦ ᐱᓕᕆᕝᕕᖏᓐᓂ, ᐱᓕᕆᐊᖃᖅᑎᓪᓗᒋᑦ ᐱᐅᖅᓱᐊᕐᓂᕐᒧᑦ ᐊᒻᒪ ᒥᐊᓂᖅᓯᔾᔪᑎᓄᑦ ᐱᔾᔪᑕᐅᔪᓄᑦ 

ᐊᒃᑐᐃᓂᖃᖅᑐᓂᒃ ᓄᓇᕗᑦ ᐆᒪᔪᖏᓐᓂᒃ; ᐊᐅᓚᔾᔭᐃᒋᐊᖃᑦᑕᕐᒃᓗᓂ ᑐᒃᓯᕋᐅᑕᐅᔪᓂᒃ ᐃᓱᒪᓕᐅᕈᑕᐅᖁᔭᐅᔪᓂᒃ 

ᐱᓪᓗᒋᑦ ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᓇᔪᒐᖏᓐᓂᒃ, ᐊᕙ  ᑎᖓᓂᒃ,  ᐱᐅᖅᓱᐊᕐᕕᐅᔪᓂᒡᓗ, 

ᐱᓕᕆᐊᖃᖃᑦᑕᕐᓗᓂ ᓴᓇᔭᐅᓂᖓᓂ ᐊᒻᒪ ᐊᑐᓕᖅᑎᑕᐅᓂᒃᓴᖓᓄᑦ ᒪᕐᕉᒃ ᓄᑖᒃ ᓄᓇᕗᒥ ᐆᒪᔪᓕᕆᔨᕐᔪᐊᑦ  

ᑲᑎᒪᔨᖏᑕ ᐊᐅᓚᔾᔭᒋᐊᖅᓯᒪᔭᖏᓐᓂ: ᐆᒪᔪᓄᑦ ᓇᔪᒐᐅᔪᑦ ᓴᐳᒻᒥᔭᐅᓂᖏᓐᓄᑦ ᐱᓕᕆᐊᒧᑦ, ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐅᐸᓗᖓᐃᔭᐅᑎᓕᐅᕐᓂᖅ; ᐃᓚᐅᖃᑦᑕᕐᓗᓂᓗ ᑕᖅᑲᒃᑯᐊ ᓈᓚᒃᑎᐅᓗᑎᒃ 

ᖃᑲᑎᒪᓂᖃᖅᑎᓪᓗᒋᑦ ᐊᒻᒪ ᐊᔾᔨᒌᖏᑦᑐᓄᑦ ᑲᑎᒪᓂᕐᓄᑦ ᐅᐸᒍᑎᖃᑦᑕᕐᓗᓂ; ᐊᒻᒪᓗ ᐃᑲᔪᖃᑦᑕᕐᓗᓂ 

ᐊᐅᓚᑕᐅᑎᓪᓗᒍ ᓄᓇᕗᑦ ᐆᒪᔪᓕᕆᔨᕐᔪᐊᑦ ᐆᒪᔪᓂᒃ ᖃᐅᔨᓴᕈᑎᒃᓴᑦ ᑮᓇᐅᖁᔭᖁᑎᖏᑦ ᐊᒻᒪ ᓄᓇᕗᒥ ᐆᒪᔪᑦ 

ᖃᐅᔨᓴᖅᑕᐅᔾᔪᑎᒃᓴᖏᓐᓄᑦ ᐸᐸᑕᐅᔪᑦ. 

 

ᐃᓕᓐᓂᐊᖅᓯᒪᓂᕆᔭᕆᐊᖃᖅᑕᖏᑦ: ᐊᒃᐸᓯᖕᓂᖅᐹᒃᑯᑦ ᐱᓯᒪᓗᓂ ᐱᔭᕇᖅᓯᓂᕐᒧᑦ ᐃᓕᓴᕆᔭᐅᔾᔪᑎᒥᒃ Bachelor’s 

ᑕᐃᒪᐃᑦᑐᓕᕆᓂᕐᒧᑦ; ᐱᔪᒪᓂᖅᓴᐅᓂᖅᑐᑦ ᐱᔭᕇᖅᓯᓯᒪᓂᕐᒧᑦ ᐃᓕᓴᕆᔭᐅᔾᔪᑎᖃᖅᑐᓂᒃ.  ᐃᖅᑲᓇᐃᔭᕋᔭᖅᑐᖅ 

ᐱᓕᕆᓕᒪᓂᖃᕐᓗᓂ ᐆᒪᔪᑦ ᒥᐊᓂᕆᔭᐅᓂᖏᓐᓄᑦ, ᓇᓗᓇᐃᖅᓯᓯᒪᓗᓂᓗ ᖃᐅᔨᒪᓂᖓᓂᒃ ᐊᕙᑎᒥᐅᑕᑦ 

ᑐᓐᖓᕕᖏᓐᓂᒃ, ᐊᒃᑐᖃᑎᒌᖕᓂᖏᓐᓂᒃ ᐆᒪᔪᑦ ᐊᒻᒪ ᓇᔪᒐᖏᑦ, ᐱᖁᔭᕐᓂᒡᓗ ᐊᒃᑐᐊᓂᖃᖅᑐᓂᒃ ᐆᒪᔪᑦ 

ᒥᐊᓂᕆᔭᐅᓂᖏᓐᓄᑦ, ᐊᑐᖅᑕᐅᖃᑦᑕᕐᓂᖏᓪᓗ ᐆᒪᔪᑦ ᓄᓇᕗᑦ ᐃᓗᐊᓂ.  ᖃᐅᔨᒪᓂᖃᕐᓗᓂ ᐅᑭᐅᖅᑕᖅᑐᖓᓂᒃ 

ᑲᓇᑕᐅᑉ ᐊᒻᒪ/ᐅᕝᕙᓗ ᐃᓕᖅᑯᓯᖃᑎᒌᖏᓐᓂᕐᒥᒃ ᖃᐅᔨᒪᓂᖃᑦᓯᐊᕈᓂ ᐃᑲᔪᕐᓂᖃᕋᔭᒻᒪᕆᒃᐳᖅ.  

ᖃᓪᓗᓇᐅᔭᕈᓐᓇᑦᓯᐊᕆᐊᖃᖅᑐᖅ; ᐃᓄᒃᑎᑐᓪᓗ ᐅᖃᕈᓐᓇᖅᐸᑦ ᐃᑲᔪᕐᓂᖃᕋᔭᒻᒪᕆᒃᑲᔭᕐᒥᔪᖅ. 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᒪᓂᖃᑦᓯᐊᖅᐳᑦ ᐊᑐᐃᓐᓇᐅᑎᑦᓯᓂᕐᒥᒃ ᐊᑭᑦᑐᕋᐅᑕᐅᔪᓐᓇᖅᑐᓂᒃ 

ᑮᓇᐅᔾᔭᒃᓵᖑᔪᓂᒃ ᐃᖅᑲᓇᐃᔭᖅᑎᖏᓐᓄᑦ ᑐᓂᓯᓂᕐᒥᒃ.  ᐊᑭᓕᖅᓱᖅᑕᐅᔾᔪᑎᐅᔪᑦ ᐃᖅᑲᓇᐃᔮᒧᑦ ᑕᒪᑐᒧᖓ 

ᒪᓕᒃᓯᒪᓂᐊᖅᑐᑦ ᐃᓕᓐᓂᐊᖅᓯᒪᓂᐊᓄᑦ ᐊᒻᒪ ᐊᑐᖅᓯᒪᓂᑯᖓᓄᑦ.  ᑲᑎᒪᔨᑦ ᐊᑐᐃᓐᓇᐅᑎᑦᓯᖃᑦᑕᖅᐳᑦ 

ᐃᑲᔪᕈᓯᐊᓂᒃ, ᐱᖃᓯᐅᑎᓪᓗᒋᑦ ᐃᑲᔪᕈᓯᐊᑦ ᐃᒡᓗᒧᑦ, ᓄᓇᓕᖕᓃᔾᔪᓯᐊᓄᑦ ᐊᒻᒪ ᕿᑲᕆᐊᕐᓂᕐᒧᑦ 

ᐃᑲᔪᕈᓯᐊᖅᑎᑦᓯᕙᒃᑭᕗᑦ. 

 

ᒪᑐᕝᕕᒃᓴᖓᑕ ᐅᓪᓗᐊ: ᐋᒡᒌᓯ 31, 2012 

 

ᐊᔾᔨᖓᓂᒃ ᐃᖅᑲᓇᐃᔮᑉ ᑭᓱᓕᕆᔨᐅᓂᖓᑕ ᓇᓗᓇᐃᖅᓯᔾᔪᑎᖏᓐᓂᒃ ᐊᒻᒪᓗ ᐃᑲᔪᕈᓯᐊᓂᒃ ᐱᔪᒪᒍᕕᑦ, ᐅᕝᕙᓗ 

ᐃᖅᑲᓇᐃᔭᖅᓯᒪᓂᑯᑎᑦ ᑎᑎᕋᖅᓯᒪᔪᑦ ᑐᓂᔪᒪᒍᕕᒋᑦ, ᐅᓇ ᑐᓴᖅᑎᓪᓗᒍ: 

 

ᕇᐱᑲ ᔨᐱᓯᓐ, ᑐᑭᒧᐊᒃᑎᑦᓯᔨ ᐆᒪᔪᓕᕆᓂᕐᒧᑦ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᑎᑎᖅᑲᕐᓂᐊᕐᕕᐊ 1379 ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑦ: (867) 975-7300; Fax: (888) 421-9832 

ᖃᕆᑕᐅᔭᒃᑯᑦ: rjeppesen@nwmb.com 

 

ᐃᓘᓐᓇᖏᑦ ᖁᔭᒋᕙᕗᑦ ᐃᖅᑲᓇᐃᔮᒥ ᐱᓇᓱᓚᐅᖅᑐᑦ, ᑭᒃᓯᐊᓂᓕ ᑕᐃᒃᑯᐊ ᐱᓇᓱᖃᑕᐅᔪᑦ ᓂᕈᐊᖅᑕᐅᓯᒪᔪᑦ 

ᐊᐱᖅᓱᖅᑕᐅᓂᐊᕐᓗᑎᒃ ᑐᓴᖅᑎᑕᐅᔪᑐᐊᖑᓂᐊᖅᑐᑦ. 

